ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Որոշման նախագծի նպատակը՝ անբավարար տեխնիկական վիճակում գտնվող բնակֆոնդի հիմնախնդրի լուծմանն ուղղված ծրագրերի իրականացման համար նախագծանախահաշվային փաստաթղթերի մշակումն է:
2.  Ընթացիկ իրավիճակը, խնդիրները և առաջարկվող կարգավորման բնույթը

[bookmark: _GoBack]2023 թվականի պետական բյուջեով «Քաղաքաշինության բնագավառում պետական ծրագրերի իրականացման ապահովում»  միջոցառման շրջանակներում անբավարար տեխնիկական վիճակում գտնվող բնակֆոնդի հիմնախնդրի լուծմանն ուղղված ծրագրերի իրականացման համար մշակվող նախագծանախահաշվային փաստաթղթերի համար հատկացումների մասով նախատեսվել է ձեռքբերել բազնաբնակարան շենքի տիպային (բազմակի կիրառման, օրինակելի) նախագծանախահաշվային փաստաթղթերի մշակման և դրանք ՀՀ Շիրակի մարզի Գյումրի համայնքի թվով 4 և ՀՀ Լոռու մարզի Վանաձոր համայնքի թվով 2 հողատարծքներում տեղակապման նախագծանախահաշվային փաստաթղթերի մշակման խորհրդատվական ծառայություն, ինչպես նաև դրանց քաղաքաշինական պարզ փոձաքննության ծառայություն:
Այդ նպատակով ՀՀ քաղաքաշինության կոմիտեի և Նորաշեն ՆՏ արտադրական կոոպերատիվի միջև 2023 թվականի մարտի 22-ին կնքվել է N ՀՀՔԿ-ԲՄԽԾՁԲ-22/5 (39,900,000 ՀՀ դրամ),  ՀՀ քաղաքաշինության կոմիտեի և Արխիտեկտ ՍՊ ընկերության միջև 2023 թվականի հունվարի 23-ին կնքվել է N ՀՀՔԿ-ԳՀԾՁԲ-22/29 (2,140,000 ՀՀ դրամ) պայմանագրեր: 
Համաձայն պայմանագրերի նախագծանխահաշվային փաստաթղթերի մշակումն ու վճարումն իրականացվելու է փուլային եղանակով և 1-ին փուլի համար վճարումը պետք է կատարվի գնային առաջարկի 45% արժեքի չափով։ 
Համաձայն Պայմանագրի  տեխնիկական բնութագրի  ՆԱԽԱԳԾԻ ԼՐԱՄՇԱԿՈՒՄ բաժնի  3-րդ կետի

«3. վճարումներն Յուրաքանչյուր փուլի համար
իրականացվում են առանձին' ըստ որի Փուլ-1-ի համար քաղաքաշինական պարզ և համալիր փորձաքննությունների եզրակացությունները ստանալուց հետո 10 օրյա ժամկետում, իսկ Փուլ 2-ի և Փուլ 3-ի դեպքում' քաղաքաշինական պարզ փորձաքննության դրական եզրակացությունը ստանալուց հետո' 10 օրյա ժամկետում:»
նախագծային փաստաթղթերի ձեռքբերման և պարզ փորձաքննության համար վճարումների պայման է հանդիսացել համալիր փորձաքննության արդյունքը:

Մշակված տիպային նախագիծը գտնվում է համալիր փորձաքննության փուլում:

Պայմանագրի  Փուլ 2-ով և Փուլ 3 –ով նախատեսված  տեղակապման նախագծերի հետ կապված Կոմիտեն ֆինանսավորման հայտ կներկայացնի տարածքների հստակեցումից հետո:

Նախատեսվում է կառուցել 5 հարկանի վերգետնյա և 1 նկուղային հարկով 64.35 x 15.84 առանցքային չափերով, 5236.4 քմ ընդհանուր մակերեսով բնակելի շենք:

Բնակարանների քանակը – 45, որից

1 սենյականոց – 10 բնակարան
2 սենյականոց – 15 բնակարան
3 սենյականոց – 15 բնակարան
4 սենյականոց – 5 բնակարան:


Նախագծերի տեղակապման համար Գյումրի համայնքի կողմից հողամասերը ներկայացվել են, իսկ Վանաձոր համայնքի մասով հայտնել են, որ համայնքում համապատասխան հողատարածքներ առկա չեն։

2023 թվականին նշված պայմանագրերի մասով հատկացված ամբողջ գումարը վերադարձվել է ՀՀ պետական բյուջե՝ մշակված տիպային նախագիծը համալիր փորձաքննության փուլում գտնվելու պատճառով:
Որոշման նախագծով առաջարկվում է 1103 ծրագրի 11002  «Նորմատիվատեխնիկական փաստաթղթերի մշակում  և տեղայնացում» միջոցառման գծով 2024 թվականի Կոմիտեի հատկացումների շրջանակներում գնման գործընթացների արդյունքում գոյացած տնտեսված միջոցներն ուղղել անբավարար տեխնիկական վիճակում գտնվող բնակֆոնդի հիմնախնդրի լուծմանն ուղղված ծրագրերի իրականացման համար մշակվող 1-ին փուլի՝ բազնաբնակարան շենքի տիպային (բազմակի կիրառման, օրինակելի) նախագծանախահաշվային փաստաթղթերի ձեռքբերման նպատակով 2024 թվականին հատկացնել 18,918,000 ՀՀ դրամ, որից 
Նախագծի համար – 17,955,000 դրամ,
Փորձաքննության համար – 963,000 դրամ:
 
3.Ակնկալվող արդյունքը
Նախագծի ընդունման արդյունքում հնարավորություն կստեղծվի մեկնարկելու անբավարար տեխնիկական վիճակում գտնվող բնակֆոնդի հիմնախնդրի լուծմանն ուղղված շինարարական ծրագրերը: 


4. Նախագիծը մշակող պատասխանատու մարմինը
Նախագիծը մշակվել է ՀՀ քաղաքաշինության կոմիտեի կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2024 թվականի պետական բյուջեի եկամուտների և ծախսերի փոփոխության չի հանգեցնի:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 

Նախագիծը անհրաժեշտությունը բխում է՝
- ՀՀ կառավարության 2021 թվականի մարտի 18-ի N376-Լ որոշմամբ հաստատված՝ անբավարար տեխնիկական վիճակում գտնվող բնակարանային ֆոնդի հիմնախնդրի կանոնակարգման հայեցակարգից, 
- ՀՀ կառավարության 2021 թվականի ապրիլի 8-ի N531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրի 18-րդ նպատակի 2-րդ խնդրից,
-  ՀՀ Ազգային ժողովի 2021 թվականի օգոստոսի 26-ի NԱԺՈ-002-Ն որոշմամբ հավանության արժանացած ՀՀ կառավարության հնգամյա ծրագրի 2.7-րդ՝ «Քաղաքաշինություն» բաժնի 2-րդ պարբերության 8-րդ կետի 3-րդ ենթակետից,
- ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված՝ ՀՀ կառավարության 2021-2026 թվականների միջոցառումների ծրագրի «Քաղաքաշինության կոմիտե» բաժնի 15-րդ նպատակից:

